
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৭৮
ইন্দুমতী।

নগেন্দ্র প্রভাতে এসে নবীনের দ্বারদেশে

শুনি দেবব্রত গেছে করিতে ভ্রমণ,

মুহূর্ত্ত চিন্তার পরে নবীনের হাত ধরে

বলিল তাঁহার কাছে সব বিবরণ।

বলিল বিগত রাতে দিয়াছে সে দেবব্রতে

পরীক্ষা করিতে, নিজ অন্য পরিচয়,

কহে নাহি কোন কথা ইন্দুর প্রসঙ্গে সেথা

কি জানি ইহাতে যদি বিপরীত হয়।

কেমনে তা’দের হয় এ মিলন আনন্দময়,

তখন উভয়ে ভাবি করিলেন স্থির,

মন্ত্রণার অবসানে নগেন্দ্র আনন্দ মনে

একাকী চলিয়া গেল ভাগিরথী তীর।

গঙ্গার পুলিনে এসে শিলাসনে একা বসে

তন্ময় হইয়া তিনি ছিলেন ভাবিতে,

সন্ন্যাসী জানিতে পারি অঙ্গুলী নির্দ্দেশ করি

দেখাইল দেবব্রতে অদূর সৈকতে।

সন্ন্যাসী আদেশ মত আসিলেন দেবব্রত

তখনি নগেন্দ্র পাশে চিন্তাপূর্ণ মনে,

প্রথম আলাপ পরে পায় পায় ধীরে ধীরে

নবীনের গৃহে গেল তা’রা দুইজনে।

তিন জনে বসে সেথা হইল অনেক কথা,

দেখিয়া অধিক বেলা নগেন্দ্র তখন;

		 এই পাতা শেষ সম্পাদিত হয়েছে ০৬:২৪টার সময়, ১১ জুন ২০২২ তারিখে।

